
						వికీసోర్స్ నుండి

					

					


					
					
					ఈ పుట అచ్చుదిద్దబడ్డది
సూరయ్య - మొగాడివి కావనేనా నీకుపట్టుకున్న విచారం?  

పే - ఆవిచారం మీకుమాత్రం లేదూ, అప్పుడప్పుడూ? 

సోమయాజులు - రామం గారింట్లో పెళ్ళికి దక్షిణాదినించి సన్నాయిమేళం పిలిపించారట వెళ్ళావురా? మనవాళ్ళూ ! వండి 

మ - ఆ. బాగా ఉందిరా, సన్నాయేమిటి, "అబ్ధు” తంగా ఉంది. 

సో - ఏమోరా, ఆసన్నాయిగాడు కూర్చునీ, లేచీ, కుస్తీ చేశాడు. కాని, ఎంచేతో నాకు నవ్వొచ్చిందిరా, ఆనందం కలగలేదు. నేనూ వచ్చాలే! 

మ - వాడిమాట కాదోయ్; ఆడోలు వాయించాడేం, వాడి సన్నాయిమాట నేచెప్పేది! 

పంతులు - లెక్కతప్పూ! మళ్ళీ చూడు. 

కుర్రాడు కొంచెం సేపటికి మళ్ళీ పట్టుగొచ్చి చూపెట్టగా, 

పం - ఇంకా బేడ తక్కువే. మళ్ళీ చూడు.

కుర్రాడు మళ్లీ పట్రాగా,  

పం - ఆ లోతక్కువ అల్లానే ఉంది. 

కు - (కొంచెం సేపు ఆగివచ్చి) మేష్టారండి! ఇంకో లెక్క చేసి దానికి బేడఎక్కువొస్తే, రొండులెక్కలూ ఏకంగా రైటు కావండి? 

శివయ్య మొదటా, శివయ్యవెనక ఇంకాకొందరూ, మేడమెట్లు దిగుతూండగా, మెట్లు కొంత ఒడుదుడుకుగానూ జారుగానూ ఉండడంవల్ల. 

శి - (కడంవాళ్లతో) అయ్యా, జాగ్రత్త! జాగ్రత్తగా దిగండి. 

పైవాడు - నువ్వుముందు జారకుండా దిగవయ్యా, మాజోలి నీకెందుకూ!  

శి - అల్లాకాదులెండి. ప్రస్తుత పరిస్థితుల్లో నాజోలికంటె మీజోలే నాకు నెత్తిమీది విషయం .

తాత - ఒరేయ్, చిన్నాడా! నిన్న, లాగూఅదీ తొడుక్కుని, కర్రుచ్చుగుని, పెదిమి కొరుక్కుంటూ నీతో వొచ్చాడు, ఆయనెవరూ? 

చి - కొండకోట ఎరుగుదువా?

తా - ఆ. 

చి - ఆ జమీందార్ని ఎరుగుదువా?  

తా - ఆ ఆ. 

చి - ఆయన్తో పేకాడే ఆయన. 

చెప్పరాని తంటాలుపడి పరీక్ష పేపర్లు దిద్దడం సంపాదించుకున్న మేష్టరుతో, 

లక్కరాజు - ఏమండోయ్, పెద్దయ్యమేష్టారు! పేపర్లు జోరుగా కొట్టేస్తున్నట్టున్నారు! ఎక్కడా కనిపించటం లేదు.  

పె - మరేనండి. జోరుగానే ఉంది. 


ల - ఇంకా ఏమాత్రం ఉన్నాయి?

భమిడిపాటి కామేశ్వరరావు రచనలు - 1

		 ఈ పేజీలో చివరి మార్పు 22 జూన్ 2020న 02:54కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

